
2022 жылғы 1 наурыз                                                              Нұр-Сұлтан қ.

Мәжілістегі Қазақстан халқы Ассамблеясы депутаттық тобының мүшелері Алғыс айту күніне орай «Қазақ еліне мың алғыс!» монументіне гүл шоқтарын қойды. 
Салтанатты іс-шараға Мәжіліс депутаттары С.Абдрахманов, Н.Дементьева, А.Амирханян, В.Набиев, А.Хамедов, мемлекеттік органдар мен ұйымдар өкілдері, Қазақстан халқы Ассамблеясының мүшелері және қала тұрғындары қатысты. 
«Ең алдымен, Алғыс айту күнінде барша азаматтарға еліміздің дамуына зор үлес қосқаны үшін шын ниетпен алғысымызды білдіреміз! Алғыс айту бұл халқымыздың жадындағы жеке мәдениет. Біз әрқашанда бір-бірімізге алғыс айтуға дайынбыз. Мәселен, мен қазір көшелерді қардан тазалап жатқан адамдарға рақмет айтқым келеді. Сондай-ақ журналистерге, этномәдени орталықтардағы қызметкерлерге, достық пен татулық үшін еңбек жасап жатқан барлық адамдарға мың алғысымызды айтамыз!» –деді ҚР Ақпарат және қоғамдық даму министрі А.Омаров. 
Мәжіліс депутаты С.Абдрахманов елімізде Алғыс айту күні жетінші рет аталып өтетінін айтты. «Бұл айтулы мереке біздің Ассамблеяның құрылу күніне және көктемнің бірінші күніне сәйкес келеді. Бұл мемлекетіміздегі барлық этностардың бірлігін сақтауды қажет деген тұлға жария еткен мереке. Сондықтан біз оларға қайырым жасап, олар жақсылықты тиісті қайтара білген барлық этностарға алғысымызда айтамыз!» –деп атап өтті депутат. 
2016 жылы 1 наурыз елімізде Алғыс айту күні болып жарияланды. Бұл күні түрлі этностар өкілдері қиын-қыстау заманында қуаныш пен уайымды бірге бөліскенқазақ халқына, оларға пана болған қазақ жеріне алғысын білдіреді. Дәл осы күні 1995 жылы елімізде Қазақстан халқы Ассамблеясы құрылған еді. 









